
BASHKIA SHKODËR  

 
Nr. _______prot.                                                                                   Shkodër, me ____.____. 2024 

 

 
Lënda: Kthim përgjigje 

 

 
ZNJ. ___________________ 

 

Në përgjigje të kërkesës suaj për informacion protokolluar me nr.274, datë 8.1.2024, ju 

informojmë si më poshtë vijon: 

 

Sa i përket procesit të konsultimit me publikun mbi Projekt-Buxhetin e vitit 2024 dhe PBA 

2024-2026 të Bashkisë Shkodër, pjesmarrësit në takime, komentet, etj, informacionin e 

gjeni të aksesueshëm për publikun në linkun: 

https://bashkiashkoder.gov.al/k%C3%ABshillim_m_publikun/njoftim-per-keshillim-me-

publikun-per-draftin-e-projektplanit-buxhetor-afatmesem-2024-2026/ 

 

Sa i përket informacionit mbi buxhetimin gjinorë, sqarojmë se në zbatim të ligjit 

nr.139/2015, “Për Vetëqeverisjen Vendore”; ligjit nr. 121/2016 “Për shërbimet e kujdesit 

shoqëror në Republikën e Shqipërisë”; ligjit nr. 9669, datë 18.12.2006 “Për Masa ndaj 

Dhunës në Marrëdhëniet Familjare”(i ndryshuar) me Ligjin Nr.47/2018 “Për disa shtesa 

dhe ndryshime në ligjin nr. 9669, datë 18.12.2006, “Për Masa ndaj Dhunës në Marrëdhëniet 

Familjare”; si dhe të VKM nr. 334, datë 17.02.2011 “Për mekanizmin e bashkërendimit të 

punës për referimin e rasteve të dhunës në marrëdhëniet familjare dhe mënyrën e 

proçedimit të tij”, i ndryshuar me VKM Nr.327, datë 02.06.2021, Ligji nr. 68/2017 “Për 

financat e vetëqeverisjes vendore”, Udhëzimet për aplikimin e buxhetimit të përgjigjshëm 

gjinor: 

 

Bashkia e Shkodrës ka krijuar dhe vënë në funksion Qendrat Komunitare “Për Familjen”. 

Aktualisht janë në funksion 12 qendra; 7 në zonën urbane dhe 5 në njësitë administrative. 

Në këto qendra ofrohet informim, këshillim, orientim, mbrojtje e fëmijëve, shërbime për 

fëmijët dhe familjen, fuqizimi ekonomik, programe prindërimi, fuqizim komunitetit, ri-

integrim në shkollë dhe mbështetje familjare për nevojat arsimore të fëmijëve, ofrohen 

shërbime për familjet në vështirësi socio-ekonomike, vulnerabël ndaj fenomenit të dhunës 

në marrëdhëniet familjare dhe gjithashtu janë trajtuar dhe mbështetur viktimat e dhunës në 

marrëdhëniet familjare, duke ofruar shërbime sipas nevojave specifike të secilit rast.  

 

Bashkia e Shkodrës ka nënshkruar Kartën Evropiane në 8 Mars 2017, duke e bërë atë pjesë 

të dokumentave dhe instrumentave që orientojnë veprimet dhe hapat që ndërmerren në të 

gjitha aspektet e jetës: politike, ekonomike, shoqërore dhe kulturore. Menjëherë pas marrjes 

së këtij angazhimi publik, i gjithë stafi i Bashkisë Shkodër është angazhuar maksimalisht 

për zbatimin në praktikë të Kartës Evropiane.  

 

 

Buxhetimi me pjesëmarrje – konsultimi i buxhetit të bashkisë për çdo program buxhetor; 

zhvillimi ekonomik, turizmi, investimet, shërbimet publike, shërbimet sociale, etj., me 

shoqërinë civile, komunitetin, biznesin dhe palë të interesuara. Realizimi i dëgjesave 

publike në çdo njësi administrative, ku ka pasur pjesëmarrëse në këto takime  gra dhe burra, 

të cilët kanë përcaktuar prioritetet mbi nevojat e tyre në territor për çdo program buxhetor. 

 

Krijimi i shërbimeve me bazë komunitare ka qënë dhe mbetet një ka prioritetet kryesore të 

punës së Bashkisë së Shkodrës. Gjatë 7 viteve të punës sonë, kemi marrë në administrim 

mbi 20 objekte jashtë përdorimit, godina në pronësi publike duke i riprojektuar, 

rikonstruktuar, paisur dhe mobiluar e ndihemi shumë mirë se kemi arritur të kemi 3 kopshte 

të reja me drekë dhe 3 çerdhe, 6 qendra shëndetësore dhe banesa sociale për grupe sociale 

më në vështirësi. Gjithashtu kemi ngritur dhe po vazhdojmë ta forcojmë e ta zhvillojmë 

rrjetin e qendra sociale në 5 lagjet në qytet, dhe po shtrihemi në njësitë administrative. Jo 

rastësisht këto qendra i kemi quajtur Qendra Komunitare “Për Familjen” duke besuar se 

Familja është dhe mbetet bazamenti ku mund të ndërtojmë një shoqëri të shëndetshme dhe 

të qëndrueshme.  

 

Hapja e çerdheve, kopshteve  dhe qendrave shëndetësore të reja në shërbim të 

komunitetit me qëllim krijimin e mundësive për punësim të grave dhe vajzave – nëna. 

  

Planifikimi i shërbimeve publike është realizuar sipas qasjes gjinore; shërbime dhe 

investime që i përgjigjen njëlloj të dyja gjinive; mbledhja, largimi dhe trajtimi i mbetjeve 

urbane, prodhimi, trajtimi, transmetimi dhe furnizimi me ujë të pijshëm, shërbimi i dekorit 

publik dhe ndriçimi i mjediseve publike duke ndikuar kështu drejtpërdrejtë në sigurinë e 

vajzave dhe grave, banore në territorin e Bashkisë së Shkodrës.  

 

Të gjitha aktivitetet sensibilizuese që organizohen nga Bashkia e Shkodrës, në ditë 

ndërkombëtare (8 marsi-dita ndërkombëtare e gruas, 8 prilli-dita ndërkombëtare e romëve, 

15 maj-dita ndërkombëtare e familjes, 1 qershor-dita kombëtare e fëmijëve, 1 tetor-dita e të 

moshuarve, 20 nëntor-dita ndërkombëtare për mbrojtjen e të drejatve të fëmijëve, 25 nëntor 

– 10 dhjetor - 16 ditët e aktivizmit kundër dhunës me bazë gjinore, etj.) i kushtojnë 

vëmendje të veçantë qasjes gjinore dhe promovimit të rolit të gruas në shoqëri. Në 16 ditët 

e aktivizmit kundër dhunës me bazë gjinore, Bashkia e Shkodrës planifikon dhe zhvillon 

një sërë aktivitetesh sensibilizuese. Aktivitetet zhvillohen në bashkëpunim të ngushtë me 

partnerët e shoqërisë civile, institucionet publike dhe sigurisht median, me synim 

shpërndarjen e informacionit sa më gjerë. Organizime të veprimtarive ndërgjegjësuese si: 

aktivitete me të rinjtë, forume diskutimi, takime me grupe vulnerabël ndaj fenomenit dhunë 

në familje, emisione në media, etj., zhvillohen përgjatë të gjithë vitit, por theksi dhe 

intensiteti i tyre është në 16 ditët e aktivizmit. Në aktivitetet e organizuara kanë marrë 

pjesë grupe target të ndryshme të komunitetit, si të rinjtë, gratë, vajzat dhe djemtë e 

Bashkisë Shkodër.  

 

Në vazhdën e traditës së mirë të bashkëpunimit të vazhdueshëm me organizatat e shoqërisë 

civile Bashkia Shkodër ka bashkëpunuar ngushtë përgjatë vitit 2023 me organizatat 

ndërkombëtare të tilla si: UNDP DHE UNËOMEN, si dhe organizata të tjera si: organizata 

Gruaja te Gruaja, Terre Des Hommes Albania, Hapat e Lehtë, Albanian Disability Rights 

Foundation, Papa Giovanni XXIII, Ëorld Vision, Nisma për ndryshim shoqëror, Hope for 

the Ëorld, Gender Alliance for Development Center  për ҫështjet e dhunës me bazë gjinore.  

 

Bazuar në sa mësipër, mund të themi se sot ka një përpjekje të vetdijshme nga Bashkia 

Shkodër, që të përvetësojmë qasje të reja në fusha të ndryshmë si administratë, investime, 

procese politike dhe jetë publike në mënyrë që të fillojmë një ndryshim strukturor, që 

përkthehet në implementim konkret të objektivave të barazisë gjinore në nivel qeverie 

vendore. 

 

 

 

Duke ju falenderuar,    

                                     

                                                                                                                 Benet BECI 

 

________________ 

                                                                                                                 KRYETAR             

